" (9) Memahami Al-Qur’an Berdasarkan Tertib Al-Qur’an Yang Ada (s 0T 31 o8
;hg\ g..;).“.l\ $42)

Usul kesembilan ialah memahami al-Qur’an berdasarkan tertib al-Qur’an yang ada di
dalam Mushaf atau dalam bentuk sebuah buku di tangan umat Islam hari ini. Di bawah
usul kelapan telah pun dipaparkan bahawa mula-mula sekali lima ayat di permulaan
Surah al-'Alaq diturunkan. Kemudian beberapa ayat di permulaan Surah al-Muddattsir,
kemudian beberapa ayat di permulaan Surah al-Muzzammil dan seterusnya. Pendek kata,
tertib turun al-Qur’an tidak sama dengan tertib al-Qur’an yang ada di dalam Mushaf hari
ini. Kenapa berlaku begitu? Kenapa tidak dipakai saja susunan al-Qur’an menurut tertib

turunnya? Apakah rahsia di sebalik ketidaksamaan dua tertib tersebut??

Anda akan mendapat jawapannya setelah memahami dengan baik beberapa perkara di

bawah ini:
(a) Tertib Tauqifi (&858 i), >y dtenbiean 5 Aliah

Tertib al-Qur’an seperti yang ada pada hari ini adalah tertib yang diterima para sahabat
dari Rasulullab s.a.w. Baginda s.a.w. pula menerimanya dari Jibril dan Jibril pula
menerimanya dari Allah s.w.t. Tertib scbegini diinamakan Tertib Tauqifbkerana pada
hakikatnya ia bukan hasil ijtihad manusia. Justeru ia adalah suatu yang dikchendaki
Allah dan direstuiNya. Menurut tertib inilah al-Qur’an itu dihafal oleh para huffaaz dan
qurra’ semenjak zaman Sahabat. Tabi'in. Tab'i at-Tabi'in dan generasi-generasi yang
datang kemudian hingga ke hari ini. Di scbalik tertib tauqifi ini juga tersimpan banyak

sekali hikmat al-Qur’an sebagai kalam Allah s.w.t. Oleh itu ia perlu diteliti dan dikaji.

(b) Jalinan dan paduan yang cukup indah di antara surah-surah Makkiyyah dan
Madaniyyah.

Surah al-Faatihah adalah Makkiyyah. la disusuli empat surah Madaniyyah, iaitu al-
Baqarah, Aali 'Imraan, an-Nisaa’ dan al-Maa’'idah. Empat surah Madaniyyah ini diikuti
pula oleh dua surah Makkiyyah. iaitu al-An’aam dan al-A'raaf. Selepas itu berturutan
pula dua surah Madaniyyah, iaitu al-Anfaal dan at-Taubah. Demikianlah berterusan

jalinan dan paduan yang penuh ma na di antara surah-surah Makkiyyah dan Madaniyyah.

' (¢) Nama-nama Surah.

Tiga perkara penting perlu diingat berkenaan dengan nama-nama Surah.

(1) Sebahagian besar nama-nama Surah adalah tauqifi. Bagaimanapun tdk semuanya

betul-betul tsabit (terbukti) diterima daripada Rasulullah s.a.w.

(11) Banyak daripada nama-nama Surah tidak tauqifi. Ia diletakkan oleh para ulama

berdasarkan ijtihad mereka.

fermasul 7 taugl
(111) Sesetengah Surah mempunyai beberapa nama{ Seperti Surah ad-Dahr. Nama

keduanya ialah al-Insaan. Surah Muhammad. Nama keduanya ialah al-Qitaal.
(d) Surah-surah, Juzu’-juzu’ dan Ruku'-ruku’.

(1) Di dalam al-Qur’an ada 114 Surah semuanya. Pembahagian Surah-surah kepada 114
adalah berdasarkan wahyu dan ia adalah suatu yang tauqifi. [a bukan hasil ijtihad sesiapa.
Berdasarkan pembahagian inilah al-Qurian itu seharusnya difahami. Pemahaman al-
Qur’an berdasarkan pembahagiannva kepada juzu’-juzu” merupakan usaha sia-sia.
16 cumi Wik
jmudal.k hofal Pr
(1) Pembahagian al-Qur’an kepada 30 juzu’ bukan tauqifi. Y adibal BASH § UtlTlad para

ulama yang datang kemudian. Sesctengah ulama berpendapat, ia bermula semenjak

zaman Saiyyidina Utsman lagi. la tidak sedikit pun membantu anda memahami al-
)

Qur’an. Pembahagian al-Qur’an kepada 30 juzu’ itu hanyalah pembahagian kuantitatif

semata-mata.

(111) Pembahagian al-Qur'an kepada ruku'-ruku® juga bukan tauqifi. la seperti
pembahagian kepada juzu’-juzu’. merupakan hasil ijtihad para ulama. Tujuannya lebih
tertumpu kepada penentuan kuantiti. Walau bagaimanapun, pada banyak tempat,

kesesuaian topik juga ada diambil kira.

Di bawah ini dikemukakan carta pembahagian al-Qur’an kepada Surah-surah menurut
tertib Mushaf yang ada di kalangan umat manusia hari ini di samping pembahagiannya

kepada juzu-juzu’. ruku'ruku’ dan lamn-lain.

" Peringatan (1):-

Surah-surah yang disepakati ahli tafsir sebagai surah-surah Madaniyyah ada 20

kesemuanya. Di bawah ini dikemukakan senarainya:

(10) 2ex= (9) = 2¥1 (8) L5 (7) au sl (6) JWYI (5) sailall (4) el (3) U ee J(2) s (D)
(18) wsislaad) (17) Aaeall (16) diaiedl (15) pasl (14) Aasall (13) waall (12) @l yaall (11) &l
aill (20) poa (19) SR

Surah-surah yang khilaf para ahli tafsir tentang Makkiyyah atau Madaniyyahnya pula ada

13. Senarainya adalah seperti berikut:

(10) & (9) Ll (8) Lpsihaell (7) sl (6) caall (5) ol (4) & (3) el (2) 43 (1)
Lol (13) Gl (12) p=2aY (1) JV N

Selebihnya adalah surah-surah yang disepakati mereka sebagai surah-surah Makkiyyah.
Kesimpulannya:

Jumlah kesemua sckali surah di dalam al-Qur an ada 114. 20 daripadanya adalah surah-
surah Madaniyyah. 81 daripadanya adalah surah-surah Makkiyyah dan 13 daripadanya

pula adalah yang diperselisihkan, sama ada ia Makkiyyah atau Madaniyyah.
Peringatan (2):-

Qesuatu surah dikatakan Makkiyyah atau Madaniyyah berdasarkan kebanyakan isi
kandungannya. la tidak bererti setiap ayat di dalam surah Makkiyyah diturunkan sebelum
Rasulullah s.a.w. berhijrah ke Madinah. Kerana mungkin juga ada di dalamnya satu atau
dua ayat yang diturunkan setelah Baginda s.a.w. berhijrah ke Madinah. Demikian juga
sebaliknya, mungkin ada di dalam surah yang dikatakan Madaniyyah satu atau dua ayat

yang diturunkan sebelum Rasulullah s.a.w. berhijrah ke Madinah.

Bagaimanapun para ulama Tafsir ada menyebutkan beberapa qaedah umum dan ciri-ciri

bagi masing-masing daripada surah Makkiyyah dan Madaniyyah.

Antara qaedah umum dan ciri-ciri surah Makkiyyah adalah sebagai berikut:

(1) Setiap surah yang di dalamnya ada ayat Sajdah:Makkiyyah, kecuali Surah al-Hajj.
Kerana para ahli Tafsir masih khilaf tentangnya. Sama ada ia Makkiyyah atau
Madaniyyah, meskipun di dalamnya terdapat dua ayat Sajdah.

(i) Semua Surah yang di dalamnya digunakan perkataan & adalah Makkiyyah.
Perkataan ini berulang sebanyak 33 kali di bahagian separuh akhir al-Qur’an. la

bertaburan di dalam 15 Surah.

(iii) Surah yang di dalamnya terdapat ayat yang dimulakan dengan (il Wil adalah
Makkiyyah, kecuali Surah al-Baqarah dan Surah al-Hajj.

(iv) Semua Surah yang dimulakan dengan Huruf Mugqattha’at:Makkiyyah, kecuali Surah

al-Baqarah dan Aali 'Imraan.

(v) Semua Surah yang tersebut di dalamnya kisah para nabi dan umat-umat di zaman

silam adalah Makkiyyah. kecuali Surah al-Baqarah.

(vi) Setiap Surah yang terscbut di dalamnya kisah Adam dan Iblis adalah Makkiyyah,

kecuali Surah al-Baqarah.

(vil) Surah-surah yang mengandungi pembuktian tentang ‘aqidah tauhid. risalah
(kerasulan), hari kebangkitan, hari kiamat, syurga dan neraka pada umumnya adalah

surah-surah Makkiyyah.

(viil) Surah-surah yang memaparkan akhlag-akhlaq yang mulia di samping membantah
jenayah dan perlakuan buruk golongan musyrikin, seperti membunuh orang-orang yang
tidak bersalah, memakan harta anak yatim, menanam hidup-hidup anak-anak perempuan

dan lain-lain adalah Makkiyyah.
(ix) Surah-surah Makkiyyah pada umumnya mengandungi ayat-ayat yang pendek. penuh

SeSuUnt ncrgr 2

erti dan banyak menggunakan seni bahasa ‘Arab yané tinggi. Penggunaan seni bahasa
. . . . . A £ .
seperti tasybih, tamtsil. kinayah. majaaz dan isti"aarah adalah suatu yang lumrah di

dalamnya. Perbendaharaan katanya juga sangat luas.

" Qaedah umum dan ciri-ciri surah Madaniyyah pula adalah sebagai berikut:

(1) Surah-surah yang mengandungi kewajipan-kewajipan agama (seperti puasa, zakat, haji

dan sebagainya) dan hukum-hukum hudud adalah Madaniyyabh.

(11) Surah-surah yang menyebutkan tentang golongan munafiqin dan gelagat-gelagat

mereka Madaniyyah, kecuali Surah al-' Ankabut.

(i) Surah-surah yang mengandungi ayat-ayat yang ditujukan kepada Ahli al-Kitab dan
dialog serta kritikan terhadap mereka adalah Madaniyyah.

(iv) Surah-surah yang di dalamnya terdapat ayat yang dimulakan dengan '3kl Sl el

umumnya Madaniyyah.

(V) Surah-surah yang mengandungi hukum-hakam ibadat, muamalat, hudud, pusaka,
perang, damai, kekeluargaan, kenegaraan dan kemasyarakatan serta hubungan antara

bangsa Madaniyyah kesemuanya.

(vi) Banyak daripada surah Madaniyyah panjang. Demikian juga dengan ayat-ayatnya. Di
dalamnya terdapat panduan yang agak terperinet tentang sesuatu peraturan atau tatacara

melaksanakan sesuatu perintah dan larangan Allah.

(vii) Kalau surah-surah Makkiyyah lebih banyak menyatakan pertentangan antara orang-
orang Islam dan penyembah berhala secara khususnya, maka surah-surah Madaniyyah
pula lebih banyak menyatakan pertentangan antara orang-orang [slam dan Ahli al-Kitab

atau golongan munafiqin.

(viil) Gaya bahasa surah-surah Madaniyyah pada umumnya bersahaja dan terang. (93: &‘gﬁ;yj{wﬂ
Penggunaan bahasa-bahasa berbunga dan penuh dengan pelbagai seni bahasa ‘Arab
kurang terdapat di dalamnya. Ini kerana realiti masyarakat Madinah adalah daripada latar
belakang yang berbeza-beza. Keadaan mereka sememangnya menghendaki bahasa yang

terang dan sederhana digunakan.

(ix) Kalau surah-surah Makkiyyah lebih banyak menekankan fasal tauhid, kenabian,

kehidupan di alam akhirat, pemandangan hari kiamat, menghiburkan Rasulullah s.a.w.



" dan kisah-kisah zaman lampau, maka surah-surah Madaniyyah pula lebih banyak

menekankan soal-soal kekeluargaan, kemasyarakatan dan ketamgddunan.

(x) Surah-surah yang mengandungi keizinan berjihad dan hukum-hakam semasa

berperang, di samping apa-apa yang ada kaitan dgnnya adalah Madaniyyah.

' Peringatan (3):-

Berhubung dengan bilangan ayat-ayat di dalam al-Qur’an, sememangnya terdapat khilaf

di kalangan para ulama. Perinciannya adalah seperti berikut:

(i) Menurut sebilangan besar ulama, jumlah kesemua sekali ayat-ayat al-Qur’an ialah

enam ribu enam ratus enam puluh enam ayat (6,660).

(i1) Ada yang berpendapat enam ribu enam ratus enam belas (6616) sahaja.

(iii) Ada yang berpendapat hanya enam ribu dua ratus enam belas (6216) sahaja.
(iv) Ada juga yang berpendapat enam ribu dua ratus tiga puluh tujuh (6237) sahaja.

(v) Yang paling tepat berhubung dengan jumlah kesemua sekali (total) ayat-ayat al-
Qur’an ialah enam ribu dua ratus dua belas (6212) sahaja. Inilah jumlah yang akan anda
perolehi apabila anda mencampurkan semua sekali ayat-ayat yang jelas di dalam 114

surah yang ada di dalam al-Qur’an.

Berhubung dengan bilangan perkataan di dalam al-Qur’an pula terdapat beberapa

pendapat seperti berikut:

(1) Tujuh puluh tujuh ribu sembilan ratus tiga puluh tiga (77933).

(i1) Tujuh puluh tujuh ribu empat ratus tiga puluh tujuh (77437).

(i1i) Tujuh puluh tujuh ribu dua ratus tujuh puluh tujuh (77277).

(iv) Menurut Mujahid, tujuh puluh enam ribu empat ratus tiga puluh (76430).

(v) Menurut “Abdul "Aziz bin "Abdillah. tujuh puluh tujuh ribu empat ratus tiga puluh

(77430).

" (v1) Menurut Fadhal bin Syazaan, tujuh puluh tujuh ribu empat ratus tiga puluh sembilan

(77439).

(vi1) Menurut Dr. Zul Fiqaar Kaazim di dalam Quran e Hakeem Ensiklopedia, jumlahnya

ialah lapan ratus enam puluh empat ribu tiga puluh perkataan (86430).

Di sana ada dua pendapat yang masyhur berkenaan dengan jumlah semua sekali huruf di

dalam al-Qur’an, iatu:
(1) Tiga ratus dua puluh tiga ribu enam ratus tujuh puluh satu huruf (323671).

(i1) Tiga ratus dua puluh tiga ribu tujuh ratus enam puluh huruf (323760).

(e) Setiap Surah secharusnya diterima sebagai satu unit tersendiri.

Para pelajar hendaklah mengkaji dan memahami al-Qur’an berpandukan surah-surahnya,

setelah menerima sctiap surah sebagai satu unit tersendiri.
Keadaan Surah-Surah Al-Qur’an Yang Saling Berkaitan.

Surah-surah al-Qur an itu saling berkait rapat di antara satu dengan yang lain. Al-Qur an
laksana sebuah bangunan agam dengan ruang-ruang atau bilik-biliknya bersambungan di , ES
M
BN

antara satu sama lain. 114 surah yang terkandung di dalamnya bagaikan ruang-ruang atau ‘3‘2( s’

I\
bilik-bilik yang saling bersambungan dan berkaitan. Sebagai contohnya: Cy( }y tw)c

o

(1) Surah al-Baqarah terletak berdempet dengan Surah Aali "Imraan. Kedua-duanya saling u"‘ /) ws
berkait rapat. Kerana itulah Rasulullah s.a.w. memanggil kedua-duanya dengan O's' s 3! Mfg

(dua surah yang ccrah dan bersinar-sinar) dan Obswé (dua surah yang berkilauan dan «
bersinar-sinar). Surah al-Baqarah banyak mengandungi tafsiran tentang sele o gaall

(golongan yang dimurkai Allah) yang tersebut di akhir Surah al-Faatihah. Surah Aali

‘Imraan pula banyak mengandungi tafsiran tentang bzl (golongan sesat) yang juga

tersebut di akhir Surah al-Faatihah.

(11) Surah at-Thalaaq terletak berdampingan dengan Surah at-Tahrim. Topik kedua-

duanya sama. Berkenaan dengan kehidupan kekeluargaan.

- (iii) Surah al-Anfaal terletak berdempet dengan Surah at-taubah. Kedua-duanya

membicarakan tentang jihad.

(iv) Surah ad-Dhuha dan al-Insyiraah terletak berdampingan. Kedua-duanya sama-sama

menghiburkan hati Nabi s.a.w. dan membimbing Baginda melakukan sesuatu.

(v) Surah al-Falaq dan an-Naas juga terletak berdampingan. Kedua-duanya adalah sarana
perlindungan. Kerana itulah Nabi s.a.w. menamakan kedua-duanya dengan (\S3s« (dua

surah pelindung).
(10) Kerangka Kasar (Struktur Makro atau (/> oill) Setiap Surah.

Usul kesepuluh untuk memahami al-Qur’an ialah menerima adanya kerangka kasar »kill)
(1») bagi setiap surah. Oleh kerana setiap surah merupakan satu unit, maka para pelajar
mestilah mencari bahagian-bahagiannya yang terbesar terlebih dahulu sebelum mencari
kandungan-kandungan kecil di bawahnya. Dengan kata lain para pelajar hendaklah
terlebih dahulu membahagikan sesuatu surah kepada beberapa perenggan (paragraf).

Itulah yang dimaksudkan dengan kerangka kasar atau JAall »ill setiap surah.
Beberapa Contoh Kerangka Kasar Surah-Surah Tertentu

(a) Surah al-Bagarah mempunyai empat bahagian (perenggan) besar. (i) Pendahuluan (ii)

Tentang Bani Isra’il (i11) Tentang umat Islam (iv) Penutup.

(b) Surah Aali "Imraan mempunyai dua bahagian (perenggan) besar. (i) Secara umumnya

tentang Ahli al-Kitab dan orang-orang Kristian (ii) Tentang orang-orang Islam.

(c) Surah al-A'raat dapat dibahagikan kepada lapan bahagian besar. Di antara

pendahuluan dan penutupnya ada peristiwa enam kaum.

(d) Surah Huud juga dapat dibahagikan kepada lapan bahagian besar. Di antara

pendahuluan dan penutupnya juga ada peristiwa enam kaum.

(e) Surah al-Kahfi mengandungi empat bahagian (perenggan) besar. Di antara

pendahuluan dan penutupnya ada dikemukakan empat kisah.

" (f) Surah al-Jumu'ah secara kasar dapat dibahagikan kepada dua bahagian (perenggan)
besar sahaja. Pertama tentang sikap orang-orang Yahudi terhadap Kitab Taurat dan
ajaran-ajarannya. Kedua tentang apa yang diperintahkan oleh Allah kepada orang-orang

yang beriman pada hari Juma'at.

(g) Surah al-Munafiqun juga secara kasar dapat dibahagikan kepada dua bahagian besar

sahaja. la berbicara tentang adanya kaitan yang rapat di antara nifaq dan infaq.

(h) Surah an-Naba® mempunyai tiga bahagian besar atau tiga perenggan utama. Selain
memberi gambaran tentang hari kiamat yang sentiasa dipertikaikan, ia juga
mengemukakan sifat-sifat orang-orang yang durjana dan sifat-sifat orang-orang yang

bertagwa.
(11) Keperluan Menentukan Mesej Utama Setiap Surah.

Usul kesebelas untuk memahami al-Qur’an dengan baik ialah mencari, memilih dan
kemudian menentukan tema atau judul yvang menggambarkan mesej utama bagi setiap
surah. Dalam istilah Maulana Hameceduddin Faraahi. tema atau judul itu dipanggil 235«
atau Jsease 5 S, . Cara mendapatkannya ialah dengan: (i) Membahagikan sesuatu surah
kepada beberapa perenggan. (i1) Kemudian menarik kesimpulan daripada ayat-ayat yang
terdapat di dalam setiap perenggan. Dan akhir sckali (iii) Membuat kesimpulan daripada
keseluruhan ayat-ayat yang tersebut di dalam sectiap perenggan sebagai mesej utama
surah. Mesej utama surah itulah juga yang dikira sebagai tema atau judul sesuatu surah.

Itulah langkah-langkah yang perlu diambil untuk mengetahui mesej utama sesuatu surah.
Beberapa Contoh Mesej Utama Surah

Di bawah ini dikemukakan beberapa contoh mesej utama surah atau tema dan judul yang

terhasil daripada mengikuti langkah-langkah yang dikemukakan tadi:
(a) Mesej utama surah al-Baqarah — Penukaran kepimpinan.

(b) Mesej utama surah al-A'raat — Punca kebinasaan dan kebangkitan sesuatu umat

(kaum).

(¢) Mesej utama surah Huud — Tauhid dun istightar penyelamat umat manusia.

(d) Mesej utama surah al-Qashash — Kesombongan dan dan sifat suka melakukan
kerosakan di muka bumi membawa padah kepada manusia baik di dunia mahupun di

akhirat.

(e) Mesej utama surah at-Tiin — Adanya dalil-dalil naqli dan "aqli tentang kewujudan hari

kbatl, -
kiamat. AP

Peringatan:

(1) Kerangka kasar (struktur makro) yang tepat bagi sesuatu surah akan menghasilkan

mesej utamanya yang tepat.

(2) Ayat-ayat yang menyentuh pelbagai topik di dalam setiap surah perlu direnungi
apabila hendak mengeluarkan mesej utamanya. Kerana ia sendiri akan menunjukkan apa

tema dan judul atau mesej utama sesuatu surah.

20/ 7/1c
T ’

